
 《瑜伽師地論》卷86〈攝事分中契經事行擇攝第一〉之二

（大正藏：冊30，778b15-785a22；披尋記
：冊四，頁2557-2581）
第五項 別嗢柁南第三釋想行等十門
復次，嗢拕南曰：
　1）想行、2）愚相、3）眼、4）勝利，  5）九智、6）無癡與勝進，
7）我見差別、8）三相行，           9）法總等品、10）三後廣。
第一目 想行

壹、標列
於諸行中，修無常想行有五種：謂由1）無常性，2）無恒性，3）非久住性，4）不可保性，5）變壞法性故。

貳、隨釋

此中1）剎那剎那壞故無常；2）自體繫屬有限住壽故無恒，3）外事劫後決定無住故非久住，4）壽量未滿，容被緣壞非時而死故不可保；5）乃至爾所時住，於其中間不定安樂故變壞法。

第二目 愚相

壹、愚夫相

復次，愚夫略有三種愚夫之相。(778c)何等為三？

一、舉謂己勝

謂諸愚夫，於一切行，如上所說五無常性，不能思惟；於非真實勝、劣性中，分別勝、劣，稱量自他，謂己為勝，是名第一愚夫之相。

二、例謂等劣

如謂己勝，謂等，謂劣，廣說亦爾。
貳、例相違
與此相違，當知智者亦有三種智者之相。
第三目 眼

壹、標列

復次，由二種相，當知聖者慧眼清淨，謂由遠塵及離垢故。

貳、隨釋

一、約纏及隨眠辨

◎由見所斷諸煩惱纏得離繫故，名為「遠塵」；
◎由彼隨眠得離繫故，說名「離垢」。
二、約慢及餘煩惱辨

◎又現觀時，有麁我慢隨入作意間無間轉，若遍了知所取、能取，所緣平等，彼即斷滅，
彼斷滅故，說名「遠塵」。
◎一切見道所斷煩惱隨眠斷故，說名「離垢」。

第四目 勝利

壹、標

復次，遠塵、離垢，於諸法中得法眼時，當知即得十種勝利。
何等為十？

貳、釋

一者、於四聖諦已善見故，說名見法。

二者、隨獲一種沙門果故，說名得法。
三者、於已所證，能自了知，我今已盡所有那落迦、傍生、餓鬼，我證預流，乃至廣說，由如是故說名知法。

四者、得四證淨，於佛、法、僧如實知故，名遍堅法。

五者、於自所證無惑。

六者、於他所證無疑。

七者、宣說聖諦相應教時，不藉他緣。

八者、不觀他面，不看他口，於此正法、毘奈耶中，一切他論所不能轉。

九者、記別一切所證解脫，都無所畏。

十者、由二因緣，隨入聖教，謂正世俗及第一義故。

第五目 九智

壹、標列

復次，有九種智，能於諸行遍知、超越；謂1）諸行流轉智、2）諸行還滅智、3）雜染因緣智、4）清淨因緣智、5）清淨智、6）及苦智、7）集智、8）滅智、9）道智。

貳、隨釋

一、釋九智

（一）初二智

此(779a)中，「諸行流轉智」者，略由三種因緣集故，一切行集所有正智：謂憙集故、觸集故、名色集故，隨其所應，若色集、若受等集、若識集。

即此「三種因緣滅故，三種行滅」，是名「諸行還滅智」。
（二）次三智

雜染因緣智、清淨因緣智、及清淨智者，謂於愛味、過患、出離，如前應知。

（三）後四智

四聖諦中，苦等四智，如前分別聖諦道理，應知其相。

二、釋遍知

（一）由諦現觀
於異生位修前五智，聖
速證後四聖諦智，由證彼故，能於諸行如實了知。
（二）由諦道理

又若於前諸智有闕，必定不能以諦道理遍知諸行，要當證得，方能遍知。
三、釋超越

若於諦理遍知行智有所闕者，必定不能於上修道，以對治力斷諸煩惱，超一切行。與此相違，乃能超越。
參、總結

是故說言有九種智，能於諸行遍知、超越。
第六目 無癡

壹、顯無癡住
一、標

復次，修觀行者，由三處故，於諸行中無愚癡住。何等為三？
二、列

一、於過去諸行，如實了知是無常性；二、於現在諸行，如實了知是滅法性；三、於未來諸行，如實了知生滅法性。
三、釋
彼由如是，於三世行無有愚癡，不染污心安樂而住，墮在明數。
貳、辨有癡住
一、無明

與此相違，當知即是有愚癡住，墮無明數。
二、廣其差別

（一）舉三煩惱

復有三種煩惱異名，多分說在煩惱品中：一、貪異名，二、瞋異名，三、癡異名。
１、辨異名

（１）「貪異名」者，亦名為喜，亦名為貪，亦名為顧，亦名為欣，亦名為欲，亦名為昵，亦名為樂，亦名為藏，亦名為護，亦名為著，亦名為希，亦名為耽，亦名為愛，亦名為染，亦名為渴。
（２）「瞋異名」者，亦名為恚，亦名為憎，亦名為瞋，亦名為忿，亦名為損，亦名不忍，亦(779b)名違戾，亦名暴惡，亦名[虫*旦]螫，亦名拒對，亦名慘毒，亦名憤發，亦為怒憾，亦名懷慼住，亦名生欻勃。
（３）「癡異名」者，亦名無智，亦名無見，亦名非現觀，亦名惛昧，亦名愚癡，亦名無明，亦名黑闇。
２、指前釋

如是等名當知如前〈攝異門分〉
多分已辨。
（二）別釋喜貪

１、標當說

憙貪差別，我今當說。
２、辨行相

（１）緣依止受所生欣樂，說名為喜；緣生受境所起染著，說名為貪。
（２）又於將得境生名喜；若於已得境生名貪。
（３）又於已得臨將受用名憙，即於此事正受用時名貪。
（４）又於能得境界方便名喜；即於境界名貪。
（５）又於後有名喜；於現境界名貪。
（６）又於所愛他有情類榮利名喜；於自所得榮利名貪。

第七目 勝進

壹、依正修辨

一、總標列
復次，於諸行中如理修者，有四勝進。
謂勝進想，略有三種：一、未得為得，二、未會為會，三、未證為證。若為獲得現法樂住，名第四勝進。
二、隨別釋

（一）最初能得先所未得預流果故，當知是名「未得為得」。

（二）即此為依，復能契會上學果故，當知是名「未會為會」。

（三）即此為依，復能證得阿羅漢果，於諸惑斷能作證故，當知是名「未證為證」。

（四）若已證得阿羅漢果，更無未得為得，乃至未證為證故正勤修習，但為「現法樂住」正勤修習。

貳、依自義辨

一、標列

又依自義，有三勝進想；謂於諸行中厭背想，過患想，實義想。
二、隨釋

（一）厭背想

１、標列

「厭背想」者，復有四行：謂於諸行思惟如病，
如癰，如箭，惱害。

２、隨釋

（１）「如病」者，謂如有一因界錯亂所生病苦，修厭背想。
（２）「如癰」者，謂如有一因於先業所生癰苦，修厭背想。
（３）「如箭」者，謂如(779c)有一因他怨箭所中之苦，修厭背想。
（４）「惱害」者，謂於親財等匱乏中，因自邪計所生諸苦，修厭背想。
◎如是名為修觀行者，於諸行中修厭背想。
（二）過患想

「過患想」者，復有二行：謂於諸行思惟無常，及思惟苦。
（三）實義想

「實義想」者，亦有二行：謂於諸行思惟空性，及無我性。
三、結說

此中先於過患想及實義想正修習已，然後方能住厭背想。當知此中先說其果，後說其因。

第八目 我見差別

壹、辨種類

一、略標

復次，有四種我見為所依止，能生我慢：
二、別釋

（一）釋四種我見

一、有分別我見，謂諸外道所起；
二、俱生我見，謂下至禽獸等亦能生起；

三、緣自依止我見，謂於各別內身所起；
四、緣他依止我見，謂於他身所起。

（二）釋生我慢

１、分別我見為依

◎分別我見為所依止生我慢者，謂由此見，觀自、他身，計有實我。由此二種我見為依，發生我慢。
◎譬如清淨圓鏡，面上質像為依，發生影像；影像為依，於自依止發生劣、中、勝想。
◎如是由邪分別故，緣自依止我見為緣，發生緣他依止我見。如依質像，發生影像。又此為緣發生我慢，方他謂己或勝、或等、或劣。

２、俱生我見為緣

◎俱生我見為緣生我慢者，當知譬喻與前差別。如明眼人臨淨水器，自觀眼、耳，
◎所餘如前應知其相。
貳、出能斷

一、唯依善說

此一切種薩迦耶見，唯依善說法毘奈耶方能永斷，非餘邪教。如是如來及眾共知同梵行者，或諸弟子同梵行者，有大恩德。

二、釋名報恩

（一）唯由如是一因緣故，名於大師或滅度後同梵行者，真實報恩。

（二）又由第二，謂若有能即依如是差別句義，為利益故，勤修正行，如是(780a)亦名隨分報恩，彼所希望未滿足故。

第九目 三相行

壹、標列

復次，由三種相，諸行滅故，說名無餘依涅槃界。
一者、先所生起諸行滅故；二者、自性滅壞諸行滅故；三者、一切煩惱永離繫故。
貳、隨釋

一、先所生起諸行滅

「先所生起諸行滅」者，謂於先世能感後有諸業煩惱之所造作，及由先願之所思求，今所生起諸行永滅。
二、自性滅壞諸行滅

「自性滅壞諸行滅」者，謂彼生已，任性滅壞，非究竟住諸行永滅。
三、一切煩惱永離繫

「一切煩惱永離繫」者，謂諸煩惱無餘斷滅，由今滅故，後不更生。

參、結名

◎是故由此三相諸行滅故，說名寂滅，非永無相，其相異故；

◎若永無相，不可施設說名寂滅。

第十目 法嗢柁南等

壹、明建立

一、標列
復次，由三解脫門增上力故，當知建立四種法嗢拕南，謂空解脫門，無願解脫門，無相解脫門。

二、配釋

（一）一切行1）無常，一切行2）苦者，依無願解脫門，建立第一、第二法嗢拕南。

（二）一切法3）無我者，依空解脫門，建立第三法嗢拕南。
（三）4）涅槃寂靜者，依無相解脫門，建立第四法嗢拕南。

貳、辨樂欲

一、辨二種增上行欲

復次，當知有二種法嗢拕南增上行欲；
一者、勝解俱行欲，二者、意樂俱行欲。
（一）勝解俱行欲

「勝解俱行欲」者，由四種法嗢拕南故，於諸行中而生樂欲。
（二）意樂俱行欲

◎又於諸行寂靜生樂欲者，由意樂故，獨處空閑，作意思惟，由四種相，於彼寂靜其
心退還。一者、於中由見勝利不趣入故；二者、不信，彼得不清信故；三者、於
彼所緣不生憙樂，不安住故；四者、於彼而起不樂勝解故。
◎與彼相違，當知即是意樂俱行欲。
二、由二緣意樂有退

（一）出退還

◎又由二緣，依止無我勝解之欲，於彼涅槃，由驚恐故，其心退還。

一、由於此欲不善串(780b)習，未到究竟故；二、於作意時，由彼因緣念忘失故。
◎又此忍欲未串習故。當爾之時，於諸行中了唯行智，其心愚昧，數數思惟我，我爾時當何所在！尋求我﹝之﹞行﹝相﹞微細俱行障礙而轉，由此緣故，彼作是思：我當不有。不作是念：唯有諸行當來不有。
彼由如是隨逐身見為依止故，發生變異隨轉之識，由驚恐故，於彼寂滅其心退還。

（二）明對治

１、標列二法

復次，為斷如是驚恐，有二種法，多有所作：
一者、於諸有智同梵行所，如實自顯；
二者、因善法欲，發解了心及調柔心。

２、別廣二心

（１）發解了心

Ａ、標列

又發如是解了心者，聽聞正法，由三種相，發生歡喜；
一者、由補特伽羅增上故；二者、由法增上故；三者、由自增上故。

Ｂ、隨釋

◎「補特伽羅增上」者，謂由覩見深可讚仰，具大威力端嚴大師，及所稱揚善說法者。
◎「法增上」者，謂所說法，能令出離煩惱業苦，及令信解最上深義。
◎「自增上」者，謂有力能，於所說法能隨覺悟。
（２）發調柔心

Ａ、標列

又發如是調柔心者，謂有三見：
一者、若依彼而轉；二者、若由彼遍知；三者、若應所引發。

Ｂ、隨釋

（Ａ）釋三相
ａ、「依彼而轉」者，謂於諸諦未得現觀，為得現觀
，依彼勝解俱行極善串習正見而轉。
ｂ、「由彼遍知」者，謂依隨順現觀正見，於三事我執薩迦耶見，及彼隨眠，斷、常兩見所依止性，并所得果，能遍了知。

言三事者：一、若所取，二、若能取，三、若如是取。
此何所取？謂五取蘊。誰能取？謂四取。云何而取？謂四識住。
隨其次第，如前應知，為二取心之所依處。
又即於彼所有諸纏非理所引，緣彼(780c)境界薩迦耶見，生起執著及彼隨眠，如前應知。

ｃ、云何應所引發？謂住於彼，而能永斷薩迦耶見三事執著，及彼隨眠，於聖諦智不藉他緣。
（Ｂ）辨位別

ａ、依彼應所遍知正見轉時

又若依彼應所遍知正見轉時，於其三處起我執著及有隨眠，於諸行中若集、若沒不善知故，於處中行尚不能入，況得出離！
ｂ、隨順現觀正見住時

若隨順現觀正見住時，於三事中所有我執皆已離繫，猶被隨眠之所繫縛；於諸行中，若集、若沒能善知故，遠離二邊，入處中行，雖未出離，堪能出離。
ｃ、已引發聖諦現觀時

若已引發聖諦現觀，由正見故，於三事中無我執著，遠離隨眠，於處中行先趣入已，後由此故方得出離。
◎當知如是三見轉時，有此差別。

第六項 別嗢柁南第四釋速通等十門
復次，嗢拕南曰：
　1）速通、2）自體、3）智境界，    4）流轉、5）喜足行、6）順流，
　7）知斷相、8）想立、9）違糧，    10）師所作等品後廣。
第一目 速通

壹、出能得法

一、標列

為欲證得未得真實究竟解脫，略有三法，能令獲得速疾通慧。
一者、智力，二者、不放逸力，三者、數習力
。

二、隨釋

（一）智力

「智力」者，謂若住彼，堪能無間永盡諸漏，當知即是有學智見。
（二）不放逸力

「不放逸力」者。謂已獲得如是知見，即依如是所得之道，方便勤修，於心防護惡不善法。
（三）數習力

「數習力」者，謂即依此方便勤修，常作常轉，終不謂我為於今日得盡諸漏心解脫耶，為於來日，為於後日？由此邪思，令心厭倦。無厭倦已，便無怯畏；無怯畏已，不捨加行，能盡諸漏。
三、別廣

（一）智見差別

問：智、見
何差別？
答：
１、若照過去及以未來非現見境
，此慧名智；照現在(781a)境，此慧名見。
２、又所取為緣，此慧名智；能取為緣，此慧名見。
３、又聞、思所成，此慧名智；修所成者，此慧名見。
４、又能斷煩惱，此慧名見；煩惱斷已，能證解脫，此慧名智。
５、又緣自相境，此慧名智；緣共相境，此慧名見。
６、又由假施設
，遍於彼彼內外行中，或立為我，或立有情，天、龍、藥叉、健達縛、阿素洛、揭路茶、緊捺洛、牟呼洛伽等，或立軍、林及舍、山等，以如是等世俗理行緣所知境，此慧名智；若能取於自相、共相，此慧名見。
７、又尋求諸法，此慧名智；既尋求已，伺察諸法，此慧名見。
８、又緣無分別影像為境，此慧名智；緣有分別影像為境，此慧名見。
９、又有色爾焰（jJeya）
影像為緣，此慧名見；無色爾焰影像為緣，此慧名智。
（二）方便修事

１、別辨

（１）標列

彼由如是若智、若見為所依止，方便修時，復更勤修四善巧事：
一、觀察事，二、捨取事，三、出受事，四、方便事。
（２）隨釋

Ａ、「觀察事」者，謂四念住，為欲對治四顛倒故，如實遍知一切境故。
Ｂ、「捨取事」者，謂四正斷，為欲斷除不善法故，及為修集諸善法故。
Ｃ、「出受事」者，謂四神足，依四靜慮次第超出，始從憂根乃至樂故。

Ｄ、「方便事」者，謂諸根、力、覺支、道支，當知即是能斷見、修所斷煩惱正方便故。

２、略攝

（１）標

「如是勤修善巧事」者，當知有四種所依、能依義：
（２）釋

Ａ、「所依義」者，謂觀行者，正勤修習。
Ｂ、「能依義」者，謂成就學諸無漏法而未清淨，餘無明[穀-禾+卵]所纏裹故。
◎又彼諸法，由清淨道後方清淨，此清淨道當知復有四種差別：
一者、習近正法，正審靜慮；二者、親事善友；三者、以尸羅(781b)、根護、少欲等法熏練其心；四者、獨處空閑，用奢摩他、毘鉢舍那，勝正安樂以為翼從。

◎又清淨者，謂即依彼清淨行道多修習故，令有學法，破無明[穀-禾+卵]趣無學地。
貳、略攝漸次

又為得真實究竟解脫，
當知略有五種漸次：
一者、先集資糧以為依止；二者、以此為依，修奢摩他、毘鉢舍那；三者、以此為依，具諦現觀涅槃勝解；四者、以此為依，於劣少證不生喜足，亦不安住，於可厭法深生厭患；五者、以此為依，證得最後金剛喻定相應學心。
第二目 自體

壹、出無常

一、標五因緣

復次，由五因緣，當知一切自體諸行皆悉無常，
二、別釋其相

（一）第一因緣

謂一切自體壽量有限。假使有人欲自祈驗，我今以手執持泥團或牛糞團，能經幾時。作是願已，隨取彼團。是人爾時任情所欲，能執不捨；乃至於後，欲棄即棄，欲持即持。非如所受必死之身，至壽盡際，尚不能遂己之所欲延一剎那，況乎久住？

（二）第二、三因緣

又、一切自體因所生故，彼因作故，是無常故。

（三）第四因緣

又、有自體廣大興盛，終歸磨滅而可得故。謂在色界、欲界天人，大梵、帝釋、轉輪王等。

（四）第五因緣

又、由無倒阿笈摩故，謂佛世尊，於諸自體無常法性，現見現證而宣說故。
貳、廣圓滿

一、出差別

復有三種諸受欲者圓滿差別，由是因緣，諸受欲者恒常戲論。
何等為三？一、資產圓滿，二、自體圓滿，三、廣大殊勝有情供養圓滿。
二、釋得緣

當知復有三種因緣，能得如是圓滿差別：謂施；戒調伏諸根俱行；及欲界慈修所得果，慈為先導，慈為因處，於諸有情損害寂靜行相轉故。

第三目 智境界

壹、智差別

復次，(781c)當知於所知事有，七種如實通達智行：
一、已得智，二、未得智，三、無顛倒智，四、是處非有知非有智，五、是處所餘知不空智，六、苦不淨智，七、速滅壞智。
貳、彼境界

一、標

又由十五種相覺了諸行，能速斷滅一切行愚。何等十五？
二、釋

（一）色蘊

1）謂水界所生故，2）無我似我而顯現故，3）不住隨欲而造作故，覺了諸色猶如聚沫。

（二）受蘊

4）三和合生相似法故，5）如雲、地、雨和合方便，6）覺了諸受喻若浮泡。

（三）想蘊

7）於所知境，能顯，能燒，8）能使迷亂相似法故，9）覺了諸想同於陽焰。

（四）行蘊

10）薩迦耶見根本斷故，11）多品自體因差別故，12）剎那量後時無暫停相似法故，覺了諸行譬芭蕉柱。

（五）識蘊

13）有取之識，14）依四識住，15）發起種種自體隨轉相似法故，覺了諸識方於幻事。
◎此廣分別，如前〈攝異門分〉應知。

第四目 流轉

壹、出二世間

一、標列
復次，有二世間，攝一切行：
一、有情世間，二、器世間。

二、釋相

有情世間名種類生死，器世間名器生死。
三、料簡

（一）標不同分

種類生死，不同其餘生死法故，望器生死，當知略有五不同分：

（二）釋其差別

１、謂器生死，共因所生；種類生死，但由不共，是名第一因不同分。
２、又器生死，於無始終前後際斷；種類生死，於無始終相續流轉常無斷絕，是名第二時不同分。
３、又器生死，或火、水、風之所斷壞；種類生死，則不如是，是名第三治不同分。
４、又器生死，因無永斷；種類生死，則不如是，是名第四斷不同分。
５、又器生死，斷而復續；種類生死，斷已無續，是名第五續不同分。
貳、廣初世間

一、流轉相

（一）標列

又於生死，由五種相，一切愚夫流轉不息：
一、由愛因故，二、由愛果故，三、由愛自性故，(782a)四、由因展轉故，五、即因展轉依止前際無窮盡故。
（二）隨釋

１、愛因

此中無明，是名愛因。
２、愛果

（１）能往善趣、惡趣諸業，是名愛果。
（２）由往善趣業故，愛結所繫，愚夫自然樂往；由往惡趣業故，愛鎖所繫，愚夫雖不欲往，強逼令去。
３、愛自性

（１）標列三

愛自性者，略有三種：一、後有愛，二、憙貪俱行愛，三、彼彼喜樂愛。

（２）略攝二

如是三愛，略攝為二：一者、有愛，二者、境愛。
（３）別釋相

Ａ、「後有愛」者，是名有愛。
Ｂ、「喜貪俱行愛」者，謂於將得現前境界，及於已得未受用境，并於現前正受用境所有貪愛。
Ｃ、「彼彼喜樂愛」者，謂於未來所希求境所有貪愛。
（４）釋異名

Ａ、當知此中由喜貪俱行愛故，名「愛結繫」；由後有愛及彼彼喜樂愛故，名「愛鎖繫」。
Ｂ、若於彼事愛結所繫，名為「馳走」；若於彼事愛鎖所繫，名為「流轉」。
４、５、因展轉及無窮盡

又於長世因展轉來諸行相續，前際難知，後無窮盡。
二、繫縛相

（一）標列

由是五相流轉愚夫，當知復由五相所縛：
一、於彼處縛，二、由彼而縛，三、正是能縛，四、依彼故縛，五、有所領受。
（二）隨釋

１、於彼處縛

（１）由業

「於彼處縛」者，謂由能往善趣業故，於善趣柱而繫縛之；或由能往惡趣業故，於惡趣撅而繫縛之。
（２）由愛

又由喜貪俱行愛故，於自事柱而繫縛之。
由彼彼喜樂愛及後有愛故，於自事撅而繫縛之。
２、由彼而縛

「由彼而縛」者，謂愚夫異生為無明縛。
３、正是能縛

「正是能縛」者，謂自同類，於苦無厭相似法故。
４、依彼故縛

「依彼故縛」者，謂依後蘊而被縛故。
５、有所領受

「有所領受」者，謂領受彼生等眾苦。

第五目 喜足行

壹、出差別

一、略標列

復次，愚夫異生於有漏事，有四憙足，當知多分是諸外道。何等為四？
一、於人身憙(782b)足，二、於欲界天身喜足，三、於生梵世喜足，四、於到邊際有頂喜足。

二、配釋相

愚夫於彼，隨其次第，若趨，若住，若坐，若臥。
貳、廣所行

一、五種

（一）標列

復有五種，一切愚夫愛所行路：
一者、後有，二者、未來所求境界，三者、將得現前境界，四者、已得所有境界，五者、現前受用境界。
（二）配屬

當知於彼，如其次第趨等差別。
（三）明攝

應知此中趣
有二種：一、於後有，二、於未來所求境界。
二、四種

（一）略標列

復有四種愛所行路：
一者、意業希求境界，二者、身語二業，三者、獲得，四者、於所得中隨其所欲若轉若習。
（二）隨難釋

此是發業愛所行路。
（三）配差別

１、舉趨等

若求境界，或復諸有。當知於彼四種行路，如其次第趨等差別。
２、例說餘

如說趨等，於餘所說諸有漏事所有憙足愛所行路，憙樂，戲論，染著，耽湎四處差別，
如其次第，當知亦爾。
參、辨行果

一、出差別

（一）標列

復有二種遊愛行路果相差別：一、心差別，二、身差別。

（二）隨釋

１、廣種類

（１）心差別

「心差別」者，復有二種：一、品類差別，二、雜染差別。
◎「品類差別」者，謂由自性故，所依故，所緣故，助伴故。

◎「雜染差別」者，謂由貪、瞋、癡等所有煩惱及隨煩惱。

（２）身差別

「身差別」者，亦有二種：

一、種種身差別故，二、一種身差別故。
２、攝應修

當知此中心之所有雜染差別，能為二種身差別因。為斷彼故，諸修行者應以無倒數數作意勤修觀行。
二、明彼因

（一）標列

復由四種因差別故，令果差別：謂1）若於此差別，2）若由此差別，3）若即此差別，4）若如此差別。

（二）隨釋

１、於此差別者，謂於善趣、惡趣所有差別。
２、由此差別者，謂由貪、瞋、癡所染污心令彼差別。
３、即此差別者，謂五種行所攝受身種種差別。

４、如此差別者，謂於諸行流轉、雜染、清(782c)淨因緣，及清淨體，
不如實知，生憙樂等，及趨走等種種差別。

第六目 順流

壹、正辨順流

一、標列

復次，不能了達諸行無常，薩迦耶見為所依止，順流而行諸愚夫類，由五種相，當知順流而被漂溺。
謂1）若於此漂溺，2）若由此漂溺，3）若依此漂溺，4）若如此漂溺，5）若漂溺時諸所有相。
二、隨釋

（一）於此漂溺

「於此漂溺」者，謂於善趣、惡趣而被漂溺，如從兩岸彼此往來俱被漂溺。
（二）由此漂溺

「由此漂溺」者，謂由愛河浸淫之性之所漂溺。
當知此愛，有五種相：
一、遊諸境界，趣下分故；二、微細隨行，難覺了故；三、於諸境界難迴轉故；四、乃至有頂，一切廣大種種諸行所隨逐故；五、不寂靜相，亂身心故。
（三）依此漂溺

「依此漂溺」者，謂依色等五種諸行而被漂溺，即於善趣、惡趣兩岸，有五種行品類差別，數數攀緣順流漂溺。
（四）如此漂溺

「如此漂溺」者
，云何漂溺？謂於諸行如前所說流轉等事，隨其次第不如實知，或計為我及我所故。
（五）漂溺時相

「於漂溺時所有相」者，謂彼如是被漂溺時，雖寶愛身欲使長久，由自性滅不能令住。
貳、兼顯逆流

一、例前相違

如為漂溺，與此相違，當知即是逆流行者。
二、出聰慧相

（一）標

又聰慧者有十種相，當知具攝諸聰慧相：
（二）列

１、謂成就俱生慧故；
２、又成就方便聞、思、修所成慧故；
３、又成就故，無動搖故，善思所思，善說所說，善作所作；
４、又能自依己所有性，未嘗為命依附於他；
５、又有所求，無不安樂；
６、又有所求，能依正行，皆悉以法，不以非法；
７、又自所宜資產眾具，能正防守，不令散失；
８、又觀過患而受用之；
９、又於病緣所有醫藥，觀察思擇然後服(783a)行；
１０、又能善避非時死緣。
（三）結

如是十種聰慧者相，當知具攝諸聰慧相。

第七目 知斷相

壹、知斷差別

一、標

復次，於諸行中，依無我理，知者、斷者，
當知略由三相差別：
二、釋

（一）第一差別相

１、舉未斷
謂於諸行能遍了知，薩迦耶見而未斷者，
彼於諸行，忘念之行多分現行，少不忘念。
２、例永斷

薩迦耶見已永斷者，當知其相與彼相違，
是名第一差別之相。

（二）第二差別相

１、舉未斷

◎又於諸行雖遍了知，薩迦耶見而未斷者，於諸廣大可愛事中，多生喜樂，於諸下劣不可愛境，多生憂苦。
◎彼二境界現在前時，無縱逸者尚自不能繫守正念，況縱逸者！
◎彼於爾時，薩迦耶見纏繞其心，由彼令心不能解了。
２、例永斷
薩迦耶見已永斷者，當知其相與彼相違，
是名第二差別之相。
（三）第三差別相

１、舉未斷
又於諸行薩迦耶見未永斷者，未能於內一切行中，現前安立離有情想，如於草木葉等外事。
２、例永斷

薩迦耶見已永斷者，當知其相與彼相違，
是名第三差別之相。
貳、已斷勝利

如是已斷薩迦耶見，有此三種差別之相，當知復有三種勝利：
一者、永斷能感後有一切煩惱；
二者、依彼不久獲得速能積集彼對治道；
三者、既作自義利已，即依彼道方便勤修現法樂住，由此獲得極安樂住。

第八目 想立

壹、標

復次，由四差別，當知修習一切種行無常、苦想。何等為四？
貳、列

一、果差別故，二、自性差別故，三、品類差別故，四、方便差別故。
參、釋

一、果差別

（一）由惑斷別

１、「果差別」者，謂修此想，能遣一切欲貪、色貪及無色貪、掉、慢、無明。
２、當知此中顯示三種本煩惱斷，及顯三種隨煩惱斷。
欲貪煩惱，掉為助伴；色貪煩(783b)惱，慢為助伴；無色貪惑，無明為伴。
（二）由結盡別

復有差別，謂於此中顯示下分、上分結盡。

二、自性差別

（一）親近、修習、多修習

１、約三慧辨

「自性差別」者，謂於此中，由正修習「聞所成慧」，說名親近；
由正修習「思所成慧」，能入修故，說名修習；
由正修習「修所成慧」，名多修習。

２、約作意辨

又由修習了相作意故，名近親；
唯除加行究竟作意，由正修習諸餘作意，故名修習；
修習加行究竟作意，名多修習，
是名第二三種差別。
（二）乘、事、隨建立

又由所依、所緣、作意，隨其次第，當知是名為乘、為事、為隨建立。

（三）純熟、善受、善發

又由長時串修習故，說名純熟，
數數無倒修方便故，說名善受及與善發。
三、品類差別

「品類差別」者，謂修如是無常想時，速能永拔一切隨眠，棄捨下地一切善法，攝受上地一切善法；
◎於餘一切不淨想等最高廣性，能善住持，遍行一切，
猶如觀察所取之事，即如是觀能取之事，彼相解脫，能得無漏無常之想。

◎若有漏想，若無漏想，如是一切皆於涅槃善能隨順、趣向、臨入，
皆能對治無明大闇，一切永斷。永斷彼故，清淨鮮白。

◎諸無學想，皆由一切無漏學想增上故得。

四、方便差別

「方便差別」者，謂獨處空閑，以無顛倒、數數作意，觀察諸行無常之性。由無常想，住無我想。於見道中，既住無漏無我想已，於上修道，由有學想永害我慢，隨得涅槃，二種皆具。

第九目 違糧

壹、出違逆
一、五種違資糧法
復次，為住涅槃，仍未積集善資糧者，略有五種違資糧法：

一者、憶念往昔笑戲、歡娛、承奉等事，因發思慕俱行作意，生愁歎等。
二者、由彼種種為依，於所領受究竟法中，多(783c)生忘念，令於諸法不能顯了。
三者、所食或過、或少，由此令身沈重、羸劣，於諸梵行不樂修行。
四者、憙眠，不串習斷，便為上品睡眠所纏。
五者、親近猥雜而住，遠離諦思正法加行。
如是五種違資糧法。
二、五種隨順彼法

復有五種隨順彼法：
一者、於二離欲，猶未能離隨一種欲，謂於諸纏遠分離欲勤修善品，及於隨眠永害離欲得正對治。
二者、不護根門。

三者、食不知量。

四者、初夜、後夜不能勤修，勉勵警覺。

五者、不能觀察善法究竟。
貳、明隨順
一、例前相違
與上相違，當知是名順資糧法，及能隨順彼隨順法。
二、明師制立
又諸聲聞修行如是順資糧法，及彼因緣，於其中間求涅槃時，大師為彼制立五種正道言教：
（一）住時三種言教

一者、由依觀察如所聞法，遍於一切諸行無常，諸法無我，涅槃寂靜，且以世間作意而得無惑無疑。
二者、即於住時，不著三事不正尋思。何等三事？

一者、資命眾具，二者、他損害相，三者、或他毀罵，或隨有一非愛現行，同梵行者不同分法。
三者、教授為先，由依他音如理作意，能生正見，能斷邪見，
當知此三是名住時正道言教。
（二）行時二種言教

復有二種，於彼行時正道言教：
１、謂諸有智同梵行者，為彼宣說處非處時，不生忿怒。又由麁弊資命眾具，若得不得，及由戒等所有災害，心不熱惱，是名第一。
２、於得所勝利養恭敬，心不悒然，是名第二。
３、彼由如是住時、行時，能正修行涅槃妙道，由此不久當得涅槃，終無毀失。

第十目 師所作等

壹、標列五事

復次，大師於諸聲聞，略有五種師所作事：(784a)

一者、正折伏，二者、正攝受，三者、正訶責，四者、正說雜染，五者、正說清淨。

貳、別廣品類
一、正折伏

（一）由記別

復次，由二因緣，於諸諍事違越聲聞，覆相記別彼所諍事：

一、擾亂增廣故，二、與律相應故。

（二）由驅擯

復次，由七因緣，大師驅擯諸聲聞眾：
一者、見一切種皆行邪行故，二者、見彼多分故，三者、由彼眾首上座、阿遮利耶、鄔波拕耶方便故，四者、不堪共住故，五者、被驅擯故，六者、避現前過故，七者、令不生起未來過故。

二、正攝受
（一）入於聚落乞食
復次，由十因緣，如來入於聚落乞食：

一者、當顯杜多功德故。

二者、為欲引彼一分令入乞食故。
三者、為欲以同事行攝彼一分故。
四者、為與未來眾生作大照明故，乃至令彼暫起觸證故。
五者、為欲引彼麁弊勝解諸外道故。
六者、為彼承聲起謗故，現妙色寂靜威儀，令其驚歎，心生歸向故。
七者、為彼處中眾生，以其少功而樹多福故。
八者、為令壞信、放逸，深生恥愧，雖用小功而獲大福故；如為放逸者，懈怠者亦然。
九者、為彼盲、聾、癲狂、心亂眾生，種種災害，皆令靜息故。
十者、為令無量無邊廣大威德天、龍、藥叉，健達縛、阿素洛、揭路茶、緊捺洛、牟呼洛伽等，隨從如來至所入家，深生[羡>羨]仰，勤加賓衛，不為惱害故。

（二）入於寂靜天住

復次，由八因緣，如來入於寂靜天住：

一者、為引樂雜住者，令入遠離故。二者、為欲以同事行，攝遠離者故。三者、自受現法樂住故。四者、為與大族諸天示
同集會故。(784b)五者、為以佛眼觀察十方世界，現大神化，隨其所應，作饒益事故。六者、為令諸聲聞眾，於見如來深生渴仰故。七者、為顯諸大聲聞，於所略說善能悟入故。八者、勸捨樂著戲論制作言詞故。
（三）攝受諸聲聞眾
復次，由五種相，大師攝受諸聲聞眾：

一、以法故，二、以財故，三、與依止故，四、初攝受故，五、擯攝受故。

（四）釋梵天等往如來所

復次，由七因緣，釋、梵天等往如來所：

一、為供養如來故。二、為聽聞正法故。三、為決所生疑故。四、為順他而為翼從故。五、為愍他欲為饒益故。六、由愛重如來聖教故。七、知如來起世俗心，欲令赴會故。

（五）初新者性及起惡作

復次，由五種相，當知一切初新者性：
一、由晚出家故。二、由幼出家故。三、由少出家故。四、由勞策出家故。五、由受具出家故。
復次，由三種相，生起惡作：
一、違越所學增上故；二、誓受法律增上故；三、棄捨居家增上故。

（六）為諸聲聞說法現相

復次，如來將欲為諸聲聞宣說正法，現四種相：

一者、從極下坐安詳而起，昇極高座，儼然而坐。二者、安住隨順說法威儀。三者、發謦欬
音，示將說法。四者、面目顧視，如龍象王。

（七）犯戒慚羞往大師所

復次，犯戒聲聞，當於三處安住慚羞往大師所：

一者、深知己犯，為增上處。二者、師事失儀，為增上處。三者、由事乖則，當以方便，調順威儀往大師所，為增上處。

三、正呵責攝

復次，由三種相，應正呵責犯戒聲聞：

一曰、汝期
鄙劣活命；二曰、汝意樂不清淨，三曰、(784c)汝以活命意樂行非法行。
四、正說雜染

（一）由六相

１、標列

復次，於善說法毘奈耶中，略由六相，當知遍攝一切邪行：
一者、現行過失故；二者、意樂過失故；三者、加行過失故；四者、智慧過失故；五者、尋思過失故；六者、依止過失故。
２、隨釋

（１）「現行過失」者，謂由貪纏故染，瞋纏故憎，既懷猛利貪、瞋等故，遂無羞恥；無羞恥故，住惡不捨。
（２）「意樂過失」者，謂於染者邊，此貪意樂最為下劣。如是於憎者邊，此瞋意樂最為下劣。
（３）「加行過失」者，謂或有不發精進，或有精進慢緩。
（４）「智慧過失」者，謂或於聞、思所成慧中，忘失正念，多住愚癡；於修所成，心不寂定。
（５）「尋思過失」者，謂於隨順居家所有惡不善覺，多分尋思，於正法律其心錯亂。
（６）「依止過失」者，謂彼依止於其往昔不修集因；由不修集因故，成就自性微褊小信，成就自性修住小戒，成就自性住守小念，成就自性俱生小慧。
（二）由四相

１、略標列

復次，由四種相，能令彼人雖入聖教而行邪行：
一、由微劣不淨意樂故；二、由伺求聖教瑕隙，為正法賊故；三、由專為飲食、衣服活命因緣故；四、由怖畏王、賊、債主所加迫切故。
２、明過患

若行如是諸邪行者，便於二事有所稽留：
一者、失壞在家自義稽留，二者、失壞出家自義稽留。
（三）彼因緣

１、略標列

復次，如是邪行，有二因緣：

謂於三事不正尋思，及彼前行諸不正想。
２、指三事

其三事者，如前應知。

３、釋因緣

於彼發起諸不正想，隨取相好，自斯已後，於其隨法，多隨尋思，多隨伺察。

五、正說清淨

（一）標列對治

復次，為斷如是邪行因緣，當知亦有二種(785a)對治：

一者、為斷不正尋思，以無顛倒、數數二行，於諸念住善住其心。
二者、為斷諸不正想，修習無相心三摩地。
（二）料簡修相

１、總標簡

此修對治，要由於彼修對治中猛利樂欲，方得成辦，非彼樂欲不猛利者。
２、廣猛利

（１）標列二緣
此猛利欲，由二緣生：
（２）別釋其相

Ａ、有大果

謂此對治有大果故，不共一切諸外道故。

「有大果」者，謂修習時便能剋證無相心定，及住二界妙甘露門，
所謂斷界及無欲界，若有餘依及無餘依，

安住此者，近二涅槃，未於今時一切皆得。
Ｂ、不共他

「言不共」者，謂無相定唯內法有，諸外道無。何以故？
（Ａ）諸外道無

由彼外道，若有所得即便增益，不如量觀；若無所得，即妄分別。
由我見故愚於諸行，或唯於身，或唯無色，或總於二生我執著。
以執我故，謂我當無，便於涅槃心不欣樂，尚未能入，況乎安住，唯增驚怖，其心退還。
（Ｂ）唯內法有

ａ、總簡

住內法者，與彼相違。於般涅槃心無退轉，了唯苦滅，見唯靜德。
ｂ、別辨

（ａ）若諸有學，唯祈內滅，非為生道，更從他求教授教誡。
（ｂ）若諸無學，唯欣內滅，終不更求盡諸煩惱；唯有先因所生諸行，任運歸滅而般涅槃。
上齎下因老師 指導

� 此即韓清淨著《瑜伽師地論科句披尋記彙編》，以下略稱《披尋記》。


� 《雜阿含經．30經》卷1：「若諸沙門、婆羅門於無常色、變易、不安隱色言：我勝、我等、我劣。何故沙門、婆羅門作如是想，而不見真實？若沙門、婆羅門於無常、變易、不安隱受、想、行、識而言：我勝、我等、我劣。何故沙門、婆羅門作如是想，而不見真實？」」(大正2，6a24-c3)；《相應部．49經》（22）「蘊相應」﹝SN22，49（III）p.48-51﹞；印順導師著《雜阿含經論會編》上冊（pp.38-39）。


� 《瑜伽師地論》卷83：「所言空者，無常、無恒、無不變易真實法故。言無我者，遠離我故，眾緣生故，不自在故。」(大正30，764a29-b2)。


� 《雜阿含經．30經》卷1：「舍利弗說是經已，長者子輸屢那遠塵離垢，得法眼淨。」(大正2，6a24-c3)。


� 《瑜伽師地論》卷83：「遠塵離垢者：塵謂已生未究竟智，能障現觀有間無間我慢現轉；垢謂彼品及見斷品所有麤重，令永無故，名遠塵離垢。又復塵者，所謂我慢，及見所斷一切煩惱；垢謂二品所有麤重。」(大正30，763c11-15)。


� 《雜阿含經．30經》卷1：「時，長者子輸屢那見法、得法，不由於他，於正法中，得無所畏。從座起，偏袒右肩，胡跪合掌，白舍利弗言：「我今已度，我從今日歸依佛、歸依法、歸依僧，為優婆塞。我從今日已，盡壽命，清淨歸依三寶」(大正2，6a24-c3)。


� 《雜阿含經．107經》卷5：「尊者舍利弗說是法時，那拘羅長者得法眼淨。爾時、那拘羅長者見法，得法，知法，入法，度諸狐疑，不由於他，於正法中心得無畏。」(大正2，33b19-25)，《雜阿含經．253》卷9(大正2，62b13-20)，《雜阿含經．281經》卷11(大正2，78a13-18)，《雜阿含經．302經》卷12(大正2，86 b4-8)，《雜阿含經．912經》卷32(大正2，229b25-c1)，《雜阿含經．1158經》卷42(大正2，308c26-309a3)，《雜阿含經．797經》卷35(大正2，253a19-24)。


� 《雜阿含經．262經》卷10：「闡陀復言：『然我不喜聞一切諸行空，寂，不可得，愛盡，離欲，涅槃。


此中云何有我，而言如是知、如是見，是名見法？』第二、第三，亦如是說。闡陀復言：『是中誰復有力，堪能為我說法，令我知法、見法？』」 (大正2，66b16-21)；《瑜伽師地論》卷83(大正30，763c17)


� 《瑜伽師地論》卷85 (大正30，774a19-22)，卷83(大正30，763c18-20)。


� 《雜阿含經．554經》卷20：「尊者摩訶迦旃延語長者言：『是故汝當修佛不壞淨，法不壞淨，僧不壞淨，聖戒成就，當如是學。』長者答言：『如佛所說四不壞淨，我悉成就；我今成就佛不壞淨，法不壞淨，僧不壞淨，聖戒成就。』」(大正2，145b7-11)，《雜阿含經．1030經》卷37(大正2，269b9-13)。


� 《瑜伽師地論》卷49：「能自了知自所證故，說名自知。」(大正30，569a24)，卷83(大正30，763c22-23)，卷88(大正30，798c12-14)。


� 《瑜伽師地論》卷83：「越渡疑者，謂於他所證。」(大正30，763c23)。


� 《瑜伽師地論》卷83：「非緣於他者：謂於此法，內自所證，非但隨他聽聞等故。」(大正2，763c23-25)。


� 《瑜伽師地論》卷83：「非餘所引者：謂於大師所有聖教，不為一切外道異論所引奪故。」(大正30，763c25-26)。


� 《瑜伽師地論》卷83：「言逆流者：謂已登聖道故。於諸法中得無所畏者：謂於自所證，若他詰問，無悚懼故。」(大正30，763c28-764a1)。


� 《瑜伽師地論》卷83：「言趣向者：謂記神通究竟往趣，無退還故。復有差別：當知建立世俗、勝義二種法故。」(大正30，763c28-764a1)。


� 《雜阿含經．31~32經》卷1：「爾時，尊者舍利弗在耆闍崛山。時，有長者子名輸屢那，日日遊行，到耆闍崛山，詣舍利弗所，頭面禮足，却坐一面。時，舍利弗謂輸屢那：「若沙門、婆羅門於色不如實知，色集不如實知，色滅不如實知，色滅道跡不如實知故，輸屢那！當知此沙門、婆羅門不堪能斷色。如是沙門、婆羅門於受、想、行、識不如實知，識集不如實知，識滅不如實知，識滅道跡不如實知故，不堪能斷識。「輸屢那！若沙門、婆羅門於色如實知，色集如實知，色滅如實知，色滅道跡如實知故，輸屢那！當知此沙門、婆羅門堪能斷色。如是，輸屢那！若沙門、婆羅門於受、想、行、識如實知，識集如實知，識滅如實知，識滅道跡如實知故，輸屢那！當知此沙門、婆羅門堪能斷識。……」


若沙門、婆羅門於色、色集、色滅、色味、色患、色離如實知，此沙門、婆羅門堪能超越色。若沙門、婆羅門於受、想、行、識、識集、識滅、識味、識患、識離如實知，此沙門、婆羅門堪能超越識。」 (大正2，6c4-7b15)；《相應部．50經》（22）「蘊相應」﹝SN22，50（III）p.50-52﹞；印順導師著《雜阿含經論會編》上冊（pp.41-42）。


� 遁倫集撰《瑜伽論記》卷22：「第五解九智，前之五智是見道已前，後四智在相見道，諸行流轉智。略由三種因緣集故，一切行集所有正智，謂苦集故生色，觸集故生受，名色集故生識，則此三集滅故，色受識滅，名還滅。緣愛味是雜染因智，智緣過患是清淨因智，緣出離是清淨智，於異生位修前五智能速證後四智。」(大正42，820b24-c2)。


� 《瑜伽師地論》卷87：「一切行因，略有二種：一、共，二、不共。共因者，謂喜為先因，由此喜故，於彼彼生處障於厭離，滋潤自體。為欲將生所生之處，雖有一切煩惱為因，而於生處生喜者生，非於彼起厭逆想者。又即此喜，唯依色說，宿因生已，不待餘因，究竟轉故。不共因者，謂順苦、樂、非苦樂觸，望於受等所有心法。無間滅意及俱生名。十種色等，望六種識。由彼雖從先因所生，剎那剎那，別待餘因方得生起。」(大正30，785b10-19)


� 《瑜伽師地論》卷85：「復次，由三種事，二種相應，當觀察雜染、清淨。云何由三種事，觀察一切雜染、清淨？一者、於諸行中觀察雜染因緣，謂觀彼愛味為愛味故。二者、於諸行中觀察清淨因緣，謂觀彼過患為過患故。三者、於諸行中觀察清淨，謂觀彼出離為出離故。」(大正30，775c18-23)


� 《瑜伽師地論》卷34：「由十種行觀察苦諦，能隨悟入苦諦四行。何等為十？一、變異行，二、滅壞行，三、別離行，四、法性行，五、合會行，六、結縛行，七、不可愛行，八、不安隱行，九、無所得行，十、不自在行。如是十行依證成道理能正觀察。」(大正30，470c23-28)，卷29(大正30，444c)，(大正30，486c)，卷27(大正30，434c9-29)，卷67(大正30，672a22-b1)。


� 聖＝能【宮】【聖】(大正30，779d，n.1)。


� 《雜阿含經．256~258經》卷10：〈256經〉「……摩訶拘絺羅！於此五受陰如實不知、不見、無無間等、愚、闇、不明，是名無明；成就此者，名有無明。」又問：「舍利弗！所謂明者，云何為明？誰有此明？」舍利弗言：「摩訶拘絺羅！所謂明者是知，知者是名為明。」


又問：「何所知？」「謂知色無常，知色無常如實知；色磨滅法，色磨滅法如實知；色生滅法，色生滅法如實知。受、想、行、識，受、想、行、識無常如實知；識磨滅法，識磨滅法如實知；識生滅法，識生滅法如實知。


拘絺羅！於此五受陰如實知、見、明、覺、慧、無間等，是名為明；成就此法者，是名有明。」」 (大正2，64b22-65b4)；《相應部．133-135經》（22）「蘊相應」﹝SN22，133-135（III）pp.175-177﹞；印順導師著《雜阿含經論會編》上冊（pp.44-47）。


� 《瑜伽師地論》卷89(大正30，802b17-803b21)，卷84（大正� HYPERLINK "javascript:showtaisho('bk=30&pn=770&co=3')" �30，770c~772a�），卷8(大正30，314b20- 315a12)。


� 《雜阿含經．259經》卷10 (大正2，65b5-c11)；《相應部．122、123經》（22）「蘊相應」﹝SN22，122、123（III）p.167-170﹞；《增壹阿含經．1經》（34）〈等見品〉卷26 (大正2，689c14-690a12)；印順導師著《雜阿含經論會編》上冊（pp.48-49）。


� 《雜阿含經．259經》卷10：「時，摩訶拘絺羅問舍利弗言：「若比丘未得無間等法，欲求無間等法，云何方便求？思惟何等法？」(大正2，65b11-13)。


� 《雜阿含經．259經》卷10：「又問：『舍利弗！得須陀洹果證已，欲得斯陀含果證者，當思惟何等法？』」(大正2，65b17-19)。


� 《雜阿含經．259經》卷10：「摩訶拘絺羅又問舍利弗言：「得斯陀含果證已，欲得阿那含果證者，當思惟何等法？」舍利弗言：「拘絺羅！得斯陀含果證已，欲得阿那含果證者，當復精勤思惟：此五受陰法為病、為癰、為刺、為殺、無常、苦、空、非我。所以者何？是所應處故。若比丘於此五受陰精勤思惟，得阿那含果證已，欲得阿羅漢果證者，當復精勤思惟：此五受陰法為病、為癰、為刺、為殺、無常、苦、空、非我。所以者何？是所應處故。若比丘於此五受陰法精勤思惟，得阿羅漢果證。」」(大正2，65b24-c5)。


� 《雜阿含經．259經》卷10：「摩訶拘絺羅又問舍利弗：「得阿羅漢果證已，復思惟何等法？」舍利弗言：「摩訶拘絺羅！阿羅漢亦復思惟：此五受陰法為病、為癰、為刺、為殺、無常、苦、空、非我。所以者何？為得未得故，證未證故，見法樂住故。」(大正2，65c5-10)。


� 《瑜伽師地論》卷83 (大正30，764a2-15)。


� 《雜阿含經．265經》卷10 (大正2，68b29-69b3)，《雜阿含經．291經》卷12 (大正2，82b17-c17)，《雜阿含經．864經》卷31 (大正2，219b28-c8)，《雜阿含經．867經》卷31 (大正2，219c24-220a4)，《雜阿含經．869、870經》卷31 (大正2，220a17-b7)，《雜阿含經．1175經》卷43 (大正2，315b19-22)；《瑜伽師地論》卷33 (大正30，469a12-16)。


� 《雜阿含經．261經》卷10 (大正2，66a5-b5)；《相應部．83經》（22）「蘊相應」﹝SN22，83（III）p.105-107﹞；印順導師著《雜阿含經論會編》上冊（pp.52-53）。


� 《瑜伽師地論》卷16：「俱生我見，由總執計自種隨眠之所生起。諸外道等分別我見，由宿習等之所生起。此外道見，要由數習故、不正尋思故，又得隨順從他聽聞非正法故，而得生長。此中顯示由所依止、作意、所緣諸過失故，分別我見方得生起。」(大正30，365b2-7)。


� 《雜阿含經．261經》卷10：「時，尊者阿難告諸比丘：「尊者富留那彌多羅尼子年少初出家時，常說深法，作如是言：『阿難！生法計是我，非不生。阿難！云何於生法計是我，非不生？色生，生是我，非不生；受、想、行、識生，生是我，非不生。」(大正2，66a6-11)。


� 《雜阿含經．261經》卷10：「譬如士夫手執明鏡及淨水鏡，自見面生，生故見，非不生。是故，阿難！色生，生故計是我，非不生；如是受、想、行、識生，生故計是我，非不生。云何，阿難！色是常耶？為無常耶？』答曰：『無常。』「又問：『無常者，是苦耶？』答曰：『是苦。』又問：『若無常、苦者，是變易法，聖弟子於中復計我、異我、相在不？』答曰：『不也。』『如是受、想、行、識為是常耶？為無常耶？』答曰：『無常。』『若無常，是苦耶？』答曰：『是苦。』「又問：『若無常、苦者，是變易法，多聞聖弟子於中寧復計我、異我、相在不？』答曰：『不也！』「『阿難！是故，色若過去、若未來、若現在，若內、若外，若麤、若細，若好、若醜，若遠、若近，彼一切非我、不異我、不相在；如是受、想、行、識，若過去、若未來、若現在，若內、若外，若麁、若細，若好、若醜，若遠、若近，彼一切非我、不異我、不相在如實知，如實觀察不？如是觀者，聖弟子於色生厭、離欲、解脫：我生已盡，梵行已立，所作已作，自知不受後有。如是受、想、行、識，生厭、離欲、解脫：我生已盡，梵行已立，所作已作，自知不受後有。』」(大正2，66a11-b2)。


� 《雜阿含經．261經》卷10：「「諸比丘當知：彼尊者於我有大饒益，我從彼尊者所聞法已，遠塵離垢，得法眼淨。我從是來，常以此法為四眾說，非餘外道、沙門、婆羅門出家者說。」(大正2，66b2-5)。


� 《瑜伽師地論》卷20：「若有正修法隨法行大師，為欲建立正法，方便示現成正等覺，云何令彼正修行轉；故彼修習正法行時，即是法爾供養大師。是故說此名饒益他。」(大正30，389b21-24)。


� 《雜阿含經．260經》卷10：「爾時，尊者舍利弗詣尊者阿難所，共相問訊已，却坐一面。時，尊者舍利弗問尊者阿難言：「欲有所問，仁者寧有閑暇見答以不？」阿難言：「仁者且問，知者當答。」舍利弗言：「阿難！所謂滅者，云何為滅？誰有此滅？」阿難言：「舍利弗！五受陰是本行所作、本所思願，是無常、滅法；彼法滅故，是名為滅。」(大正2，65c12-66a4)；《相應部．21經》（22）「蘊相應」﹝SN22，21（III）p.24-26﹞；印順導師著《雜阿含經論會編》上冊（pp.50-51）。


� 《瑜伽師地論》卷89 (大正30，806c28-807a5)。


� 《瑜伽師地論》卷65：「復次，由五相故，建立有為諸法差別。何等為五？一、後際未生故；二、前際已滅故；三、中際自相安住故；四、因緣相續故；五、果相續故。又由五相，建立無為諸法差別。何等為五？謂與上相違。應知即是此中五相。」(大正30，662c7-11)。


� 《雜阿含經．262經》卷10 (大正2，66b6-67a21)；《相應部．90經》（22）「蘊相應」﹝SN22，50（III）p.132-136﹞；印順導師著《雜阿含經論會編》上冊（pp.53-56）。


� 《雜阿含經．262經》卷10：「時，諸比丘語闡陀言：「色無常，受、想、行、識無常，一切行無常，一切法無我，涅槃寂滅。」闡陀語諸比丘言：「我已知色無常，受、想、行、識無常，一切行無常，一切法無我，涅槃寂滅。」」(大正2，66b12-16)；《瑜伽師地論》卷28 (大正30，436b25-c10)，卷12〈三摩呬多地〉(大正30，337a27-c16)。


� 《雜阿含經．262經》卷10：「闡陀復言：「然我不喜聞：一切諸行空寂、不可得、愛盡、離欲、涅槃。此中云何有我，而言如是知、如是見是名見法？」」(大正2，66b16-19)。


� 《雜阿含經．262經》卷10：「時，尊者阿難語闡陀言：「善哉！闡陀！我意大喜！我慶仁者能於梵行人前，無所覆藏，破虛偽刺。闡陀！愚癡凡夫所不能解色無常，受、想、行、識無常，一切諸行無常，一切法無我，涅槃寂滅。汝今堪受勝妙法，汝今諦聽，當為汝說！」」(大正2，66c18-23)。


� 《雜阿含經．262經》卷10：「時，闡陀作是念：我今歡喜得勝妙心、得踊悅心，我今堪能受勝妙法。」(大正2，66c23-25)。


� 《雜阿含經．262經》卷10：「爾時，阿難語闡陀言：「我親從佛聞，教摩訶迦旃延言：『世人顚倒依於二邊，若有、若無；世人取諸境界，心便計著。迦旃延！若不受、不取、不住、不計於我，此苦生時生、滅時滅。迦旃延！於此不疑、不惑、不由於他而能自知，是名正見，如來所說。所以者何？迦旃延！如實正觀世間集者，則不生世間無見；如實正觀世間滅，則不生世間有見。迦旃延！如來離於二邊，說於中道：所謂此有故彼有，此生故彼生，謂緣無明有行，乃至生、老、病、死、憂、悲、惱苦集；所謂此無故彼無，此滅故彼滅，謂無明滅則行滅，乃至生、老、病、死、憂、悲、惱苦滅。』」」(大正2，66c25-67a8)。


� 《瑜伽師地論》卷10 (大正30，328b21-23)，卷34 (大正30，476a7-13)，卷55 (大正30，605c8-606a13)，卷95 (大正30，844a14-21)。


� 遁倫集撰《瑜伽論記》卷22之上：「言由彼遍知者至并所得果者，謂緣於三事計我薩迦耶見，正智遍知我見種 


子名隨眠。由計我故即計斷常故，說我見為斷常兩見所依止，從此身邊二見生起執著及以隨眠，名所得果。」(大正42，821a29-b4)。


� 《瑜伽師地論》卷54：「云何『住差別』？謂四識住。如經言：『有四依取，以為所緣，令識安住。謂識隨色住，緣色為境』，廣說如經，乃至『我終不說此識往於東方乃至四維；然我唯說於現法中，必離欲、影，寂滅，寂靜，清涼，清淨。』」(大正30，595a10-14)；《顯揚聖教論》卷18 (大正31，568b25-c1)


� 《瑜伽師地論》卷85：「又有識身及外事等，當知是彼五種因相，謂計我因相，乃至隨眠因相。」(大正30，777c7-9)


� 遁倫集撰《瑜伽論記》卷22之上：「言又若依彼應所遍知正見轉時至況得出離者，是解脫分善也。若隨順現觀至堪能出離者，是決擇分也。若已引發至方得出離者，見道等也。當知如是三見轉時有此差別者，解脫分正見、決擇分正見、現觀正見，三見差別如前所明。」(大正42，821b14-20)。


� 《雜阿含經．263經》卷10：「爾時，佛告諸比丘：「我以知見故，得諸漏盡，非不知見。云何以知見故，得諸漏盡，非不知見？謂此色、此色集、此色滅；此受、想、行、識，此識集、此識滅，不修方便隨順成就，而用心求，令我諸漏盡，心得解脫。當知彼比丘終不能得漏盡解脫。所以者何？不修習故。不修習何等？謂不修習念處、正勤、如意足、根、力、覺、道。」(大正2，67a22-c3)；《相應部．101經》（22）「蘊相應」﹝SN22，101（III）p.152-156﹞；《增支部．67經》「七集」；印順導師著《雜阿含經論會編》上冊（pp.58-59）。


� 《瑜伽師地論》卷3：「云何由數習力？若於彼境界已極串習、已極諳悉，心即於彼多作意生。若異此者，應於一所緣境，唯一作意，一切時生。」(大正30，291a27-29)。


� 《瑜伽師地論》卷98：「復有三法，尚能斷餘一切勝妙婬欲貪纏，況乎鄙劣諸欲貪纏！何等為三？一、精進力，二、不放逸力，三、對治力。由精進力，其已生者令不堅住；由餘二力，其未生者令不得生。如是行者勤修正行，為欲斷除已生惡故，及未生者令不生故。」(大正30，861b20-26)。


� 《瑜伽師地論》卷83(大正30，763a24-27)。


� 《瑜伽師地論》卷29：「又彼一切惡不善法，或緣過去事生、或緣未來事生、或緣現在事生。如是彼法，或緣不現見境、或緣現見境。若緣過去、未來事境，是名『緣不現見境』。若緣現在事境，是名『緣現見境』。」(大正30，442b14-18)。


� 《瑜伽師地論》卷13：「云何假施設？謂於唯法假立補特伽羅，及於唯相假立諸法。」(大正30，346a3-4)。


� 《瑜伽論記》卷22：「又有色爾焰者，舊云：智母。景師傳三藏言：猶是所緣，則有色所緣與[無]色所緣影像。」(大正42，821b28-c1)；另參見横山紘一．廣澤隆之著《瑜伽師地論づく梵藏漢對照．藏梵漢對照佛教語辭典》：「[1]所知，當知，[2]境，所知境，所知，所知境，所知境界，所智。」p.122a；平川彰著《佛教漢梵大辭典》p.2213a。


� 《瑜伽師地論》卷11：「復次，此四靜慮，亦得名為出諸受事。謂初靜慮，出離憂根；第二靜慮，出離苦根；第三靜慮，出離喜根；第四靜慮，出離樂根；於無相中，出離捨根。」(大正30，331a19-23)，卷53 (大正30，594b9-12)。


� 《瑜伽師地論》卷83 (大正30，762b12-27)。


� 《瑜伽師地論》卷83 (大正30，762a12-b11)。


� 《瑜伽師地論》卷85(大正30，773b13-20)。


� 《雜阿含經．264經》卷10 (大正2，67c4-68b28)；《相應部．96經》（22）「蘊相應」；《中阿含經．61經》《牛糞喻經》卷11(大正1，496a17-497b1)；《增壹阿含經．4經》〈高幢品第24之1〉卷14(大正2，617b7-618a26) ；印順導師著《雜阿含經論會編》上冊（pp.61-64）。


� 《雜阿含經．264經》卷10：「爾時，世尊手執小土摶，告彼比丘言：「汝見我手中土摶不？」�比丘白佛：「已見，世尊！」「比丘！如是。少土，我不可得；若我可得者，則是常、恒、不變易、正住法。」」(大正2，67c13-16)。


� 《雜阿含經．264經》卷10：「佛告比丘：「我自憶宿命，長夜修福，得諸勝妙可愛果報之事。曾於七年中，修習慈心，經七劫成壞，不還此世。七劫壞時生光音天，七劫成時還生梵世，空宮殿中作大梵王，無勝、無上，領千世界；從是以後，復三十六反，作天帝釋；復百千反，作轉輪聖王，領四天下，正法治化，七寶具足，」(大正2，67c16-23)。 


� 《雜阿含經．264經》卷10：「比丘！一切諸行，過去盡滅、過去變易，彼自然眾具及以名稱，皆悉磨滅。」(大正2，68b2-5)。


� 《雜阿含經．265經》卷10(大正2，68b29-69b3)；《相應部．95經》（22）「蘊相應」﹝SN22，95（III）p.140-144﹞；印順導師著《雜阿含經論會編》上冊（pp.65-67）。 


� 《雜阿含經．265經》卷10：「爾時，世尊告諸比丘：「譬如恒河大水暴起，隨流聚沫，明目士夫諦觀分別。諦觀分別時：無所有、無牢、無實、無有堅固。所以者何？彼聚沫中無堅實故。」(大正2，68c1-4)。


� 《雜阿含經．265經》卷10：「諸比丘！譬如大雨水泡，一起一滅，明目士夫諦觀思惟分別。諦觀思惟分別時：無所有、無牢、無實、無有堅固。所以者何？以彼水泡無堅實故。」(大正2，68c8-12)。


� 《雜阿含經．265經》卷10：「諸比丘！譬如春末夏初，無雲、無雨，日盛中時，野馬流動，明目士夫諦觀思惟分別。諦觀思惟分別時：無所有、無牢、無實、無有堅固。」(大正2，68c17-20)。


� 《雜阿含經．265經》卷10：「諸比丘！譬如明目士夫求堅固材，執持利斧，入於山林，見大芭蕉樹，� HYPERLINK "javascript:newWindow('images/1a002-5.bmp')" �傭�直長大，卽伐其根，斬截其峯，葉葉次剝，都無堅實，諦觀思惟分別。諦觀思惟分別時：無所有、無牢、無實、無有堅固。所以者何？以彼芭蕉無堅實故。」(大正2，68c25-69a1)。


� 《雜阿含經．265經》卷10：「諸比丘！譬如幻師、若幻師弟子，於四衢道頭，幻作象兵、馬兵、車兵、步兵，有智明目士夫諦觀思惟分別。諦觀思惟分別時：無所有、無牢、無實、無有堅固。所以者何？以彼幻無堅實故。」(大正2，69a7-11)；《瑜伽師地論》卷84：「復次，色如聚沫者：速增減故，水界生故，思飲食味水所生故，不可揉捼故。非如泥團可令轉變造作餘物，是故說言不可揉捼。又實非聚，似聚顯現，能發起一有情解故。受喻浮泡者：三和合生，不久堅住，相似法故。言如地者：所謂諸根；彼生依故。言如雲者：謂諸境界。言如雨者：所謂諸識。如雨擊者：所謂諸觸。如浮泡者：所謂諸受速疾起謝，不堅住故。想同陽焰者：飈動性故，無量種相變易生故，令於所緣發顛倒故，令其境界極顯了故，由此分別男女等相成差別故。云何行類芭蕉？如明眼人者：謂聖弟子。言利刃者：謂妙慧刀。言入林者：謂於五趣，舉意攀緣；種種自性眾苦差別，同樹法故。為取端直芭蕉柱者：謂為作者、受者我見。截其根者：謂斷我見。齣折葉者：委細簡擇、唯有種種思等諸行差別法故。彼於其中都無所獲者：謂彼經時，無堅住故。何況堅實者：何況有餘常恒實我作者、受者，而可得見。云何識如幻事？言幻士者：隨福非福不動行識。住四衢道者：住四識住。造作四種幻化事者：謂象馬等。如象身等雖現可見，而無真實象身等事。如是應知隨福非福不動行識，住四識住，雖有作者及受者等，我相可見；然無真實我性可得；又識於內隱其實性，外現異相，猶如幻像。」(大正30，768c11-769a8)；《雜阿含．265經》卷10(大正2，68b29-69b3)。


� 《雜阿含經．266經》卷10：「爾時，佛告諸比丘：「於無始生死，無明所蓋，愛結所繫，長夜輪迴，不知苦之本際。有時長久不雨，地之所生百穀草木，皆悉枯乾。諸比丘！若無明所蓋，愛結所繫，眾生生死輪迴；愛結不斷，不盡苦邊。諸比丘！有時長夜不雨，大海水悉皆枯竭。諸比丘！無明所蓋，愛結所繫，眾生生死輪迴；愛結不斷，不盡苦邊。諸比丘！有時長夜須彌山王皆悉崩落。無明所蓋，愛結所繫，眾生長夜生死輪迴；愛結不斷，不盡苦邊。諸比丘！有時長夜此大地悉皆敗壞，而眾生無明所蓋，愛結所繫，眾生長夜生死輪迴；愛結不斷，不盡苦邊。「比丘！譬如狗子繫柱，彼繫不斷，長夜繞柱，輪迴而轉。如是，比丘！愚夫眾生不如實知色、色集、色滅、色味、色患、色離，長夜輪迴，順色而轉。如是不如實知受、想、行、識、識集、識滅、識味、識患、識離，長夜輪迴，順識而轉。」(大正2，69b4-c1)；《相應部．99經》（22）「蘊相應」﹝SN22，99（III）p.149-151﹞；印順導師著《雜阿含經論會編》上冊（pp.68-69）。


� 《瑜伽師地論》卷90 (大正30，812a3-8)，卷65 (大正30，662c3-6)，卷34 (大正30，470c29-471a12)。


� 《瑜伽師地論》卷85(大正30，776c14-23)。


� 《瑜伽師地論》卷27：「又即彼愛亦名希求，亦名欣欲，亦名喜樂。即此希求由三門轉。謂希求後有，及希求境界。若希求後有名『後有愛』。希求境界復有二種：謂於已得境界，『有喜著俱行愛』。若於未得境界，「有希求和合俱行愛」。當知此中，於已得境界，喜著俱行愛，名『喜貪俱行愛』；於未得境界希求和合俱行愛，名『彼彼喜樂愛』。」(大正30，435b12-19)，卷67(大正30，672c27-673a14)，卷87 (大正30，788c27-789a3)。


� 《雜阿含經．267經》卷10(大正2，69c2-70a11)；《相應部．99經》（22）「蘊相應」﹝SN22，99（III）p.149-151﹞；印順導師著《雜阿含經論會編》上冊（pp.70-71）。


� 《雜阿含經．267經》卷10：「爾時，世尊告諸比丘：「眾生於無始生死，無明所蓋，愛結所繫，長夜輪迴生死，不知苦際。諸比丘！譬如狗繩繫著柱，結繫不斷故，順柱而轉，若住、若臥，不離於柱。如是凡愚眾生，於色不離貪欲、不離愛、不離念、不離渴，輪迴於色，隨色轉，若住、若臥，不離於色；如是受、想、行、識，隨受、想、行、識轉，若住、若臥，不離於識。」(大正2，69c3-10)。


� 趣＝趨【宋】【元】【明】【宮】【聖】(大正30，782d，n.5)。


� 《雜阿含經．1169經》卷43(大正2，312b24-c22)。


� 《雜阿含經．267經》卷10：「「諸比丘！當善思惟觀察於心。所以者何？長夜心為貪欲所染，瞋恚、愚癡所染故。比丘！心惱故眾生惱，心淨故眾生淨。比丘！我不見一色種種如斑色鳥，心復過是。所以者何？彼畜生心種種故，色種種。「是故，比丘！當善思惟觀察於心。諸比丘！長夜心貪欲所染，瞋恚、愚癡所染，心惱故眾生惱，心淨故眾生淨。比丘當知！汝見嗟蘭那鳥種種雜色不？」答言：「曾見，世尊！」佛告比丘：「如嗟蘭那鳥種種雜色，我說彼心種種雜亦復如是。所以者何？彼嗟蘭那鳥心種種故其色種種。是故，當善觀察思惟於心長夜種種，貪欲、瞋恚、愚癡種種，心惱故眾生惱，心淨故眾生淨。譬如畫師、畫師弟子，善治素地，具眾彩色，隨意圖畫種種像類。」」 (大正2，69c10-25)；《瑜伽師地論》卷96(大正30，850a14-18)。


� 《瑜伽師地論》卷1(大正30，279a22-280b9)，卷89 (大正30，800c14-18)。


� 《瑜伽師地論》卷54：「云何雜染差別？謂諸愚夫由二種門識被染污。一、於現法中由受用境界門，二、於後法中由生老等門，是名識雜染差別。」(大正30，595a4-6)。


� 《瑜伽師地論》卷14：「梵世已下，身形異類，所生身形種種色相有差別故，於梵世中初受生時，彼諸梵眾，咸作是念：『我等皆是大梵所生。』爾時梵王亦作是念：『是諸梵眾，皆吾所生。』如是彼想非有異類。第二靜慮已上一切諸天，身光等照故，名一種身。」(大正30，354c10-15)。


� 《瑜伽師地論》卷88：「復次、應知由三種相，道名一趣。謂於異生地，以五行相，觀察諸行五處差別。即此觀察，於二時中修治令淨，謂於行向學地及無學地。云何名為五種行相觀察諸行？一者、觀察諸行自性，二者、觀察諸行因緣，三者、觀察雜染因緣，四者、觀察清淨因緣，五者、觀察清淨。」(大正30，794c11-17)，卷64：「復次，有五種行：一、身行，二、語行，三、意行，四、業行，五、壽行。」(大正30，657b2-3)。


� 《瑜伽師地論》卷96(大正30，851b20-24)，卷87(大正30，789c7-19)，卷85(大正30，775c18-25)。


� 《雜阿含經．268經》卷10：「爾時，世尊告諸比丘：「譬如河水從山澗出，彼水深駛，其流激注，多所漂沒。其河兩岸，生雜草木，大水所偃，順靡水邊；眾人涉渡，多為水所漂，隨流沒溺；遇浪近岸，手援草木，草木復斷，還隨水漂。」(大正2，70a12-29)；《相應部．93經》（22）「蘊相應」﹝SN22，93（III）p.137-139﹞；印順導師著《雜阿含經論會編》上冊（p.73）。


� 《瑜伽師地論》卷18：「捨諸苦行更求餘師，遂於嗢達洛迦，阿邏茶等邪所執處，隨順觀察，故名漂溺。」(大正30，378a22-24)，卷84(大正30，770a25-26)，卷91(大正30，819c16-26)。


� 《瑜伽師地論》卷95：「又若由得諸世俗智，乃至有頂名聰慧者，非第一義說名聰慧，如前說故。若由諦智名聰慧者，是第一義名為聰慧。」(大正30，845c10-12)。


� 《雜阿含經．269經》卷10：「爾時，世尊告諸比丘：「非汝所應法，當盡捨離；捨彼法已，長夜安樂！比丘！何等法非汝所應，當速捨離？如是色、受、想、行、識，非汝所應，當盡捨離；斷彼法已，長夜安樂！譬如祇桓林中樹木，有人斫伐枝條，擔持而去，汝等亦不憂慼。所以者何？以彼樹木非我、非我所。「如是，比丘！非汝所應者，當盡捨離；捨離已，長夜安樂！何等非汝所應？色非汝所應，當盡捨離；捨離已，長夜安樂！如是受、想、行、識，非汝所應，當速捨離；捨彼法已，長夜安樂！」(大正2，70b1-c1)；《相應部．33、34經》（22）「蘊相應」﹝SN22，33、34（III）p.33-35﹞；印順導師著《雜阿含經論會編》上冊（pp.75-76）。


� 《瑜伽師地論》卷92 (大正30，824b23-28)。


� 《瑜伽師地論》卷91(大正30，820c9-10)。


� 《雜阿含經．270經》卷10：「爾時，世尊告諸比丘：「無常想修習多修習，能斷一切欲愛、色愛、無色愛、掉慢、無明。」(大正2，70c2-71a3)；《相應部．120經》（22）「蘊相應」﹝SN22，120（III）p.166-168﹞；印順導師著《雜阿含經論會編》上冊（pp.76-77）。


� 《瑜伽師地論》卷84 ((大正30，770b1-4)。


� 《雜阿含經．270經》卷10：「爾時，世尊告諸比丘：『無常想修習、多修習，能斷一切欲愛、色愛、


無色愛、掉、慢、無明。』」(大正2，70c3-4)；《相應部》（二二）「蘊相應」一○二經。《瑜伽師地論》


卷83 (大正30，765 b14-18)。


� 《瑜伽師地論》卷1：「復次，應觀五識『所依』如往餘方者所乘；『所緣』如所為事；『助伴』如同侶；『業』如自功能。復有差別，應觀五識『所依』如居家者家；『所緣』如所受用；『助伴』如僕使等；『業』如作用。」(大正30，280a28-b2)


� 《瑜伽師地論》卷83：「象跡者，謂於不淨等想為第一故，所緣廣大故。」(大正30，765b29-c1)；


《披尋記》：「象跡喻」。p.2575


� 《披尋記》：「臺閣喻」。p.2575


� 《披尋記》：「流注喻」。p.2576


� 《披尋記》：「日出喻」。p.2576


� 《披尋記》：「輪王喻」。p.2576。另見《瑜伽師地論》卷83：「臺閣者：謂解脫俱行，無常想。梁棟者：謂彼依因。象跡者：謂於不淨等想，為第一故，所緣廣大故。流注者：謂解脫因俱行無常想，能趣涅槃故。日出者：謂能對治無明闇故。如輪王者：謂無學無常想。如城王者：謂所餘想。」(大正30，765b28-c6)。


� 《瑜伽師地論》卷34：「住有餘依般涅槃界，度生死海、已到彼岸，亦名任持最後有身。先業煩惱所引諸蘊，自然滅故。餘取無故，不相續故，於無餘依般涅槃界而般涅槃。」(大正30，477b8-12)，卷83（大正� HYPERLINK "javascript:showtaisho('bk=30&pn=765&co=2')" �30，765b~c�）。


� 《雜阿含經．271經》卷10 (大正2，71a4-c13)；《相應部．84經》（22）「蘊相應」﹝SN22，84（III）p.106-110﹞；印順導師著《雜阿含經論會編》上冊（pp.79-81）。	


� 《雜阿含經．271經》卷10：「爾時，有比丘名曰低舍，與眾多比丘集於食堂，語諸比丘言：「諸尊！我不分別於法，不樂修梵行，多樂睡眠，疑惑於法。」」(大正2，71a5-7)；《瑜伽師地論》卷28 (大正30，436c12-437a6)。


� 《雜阿含經．271經》卷10：「若當比丘守護根門，飲食知量，初夜、後夜，覺悟精進，觀察善法，樂分別法，樂修梵行，離於睡眠，心不疑法，斯有是處！」」(大正2，71a16-19)。


� 《瑜伽師地論》卷23 (大正30，408a14-411b22)。


� 《瑜伽師地論》卷24 (大正30，411c8-413c27)。


� 《瑜伽師地論》卷83（大正� HYPERLINK "javascript:showtaisho('bk=30&pn=765&co=3')" �30，765c�）。


� 《雜阿含經．272經》卷10(大正2，71c14-72b13)；《相應部．80經》（22）「蘊相應」﹝SN22，80（III）p.91-95﹞；印順導師著《雜阿含經論會編》上冊（pp.82-84）。


� 《雜阿含經．272經》卷10：「爾時，眾中有少諍事，世尊責諸比丘故，」 (大正2，71c15-16)。


� 《瑜伽師地論》卷83 (大正30，762a14-27)。


� 《瑜伽師地論》卷99：「云何名為四種諍事？一者、他舉諍事；二者、互疑諍事；三者、自舉諍事；四者、互舉諍事。」(大正30，875b18-19)。


� 《雜阿含經．272經》卷10：「晨朝著衣持鉢，入城乞食。」(大正2，71c16)。


� 《瑜伽師地論》卷25 (大正30，422a9-c4)。


� 《雜阿含經．272經》卷10：「食已，出，攝擧衣鉢，洗足，入安陀林，坐一樹下，獨靜思惟，」 (大正2，71c16-18)；《瑜伽師地論》卷88 (大正30，796c16-18)。


� 示＝亦【宋】【元】【明】【宮】(大正30，784d，n.4)。


� 《雜阿含經．272經》卷10：「作是念：眾中有少諍事，我責諸比丘，然彼眾中多年少比丘，出家未久，不見大師，或起悔心，愁憂不樂。我已長夜於諸比丘生哀愍心，今當復還，攝取彼眾，以哀愍故。」 (大正2，71c18-22)。


� 《雜阿含經．272經》卷10：「時，大梵王知佛心念，如力士屈伸臂頃，從梵天沒，住於佛前，而白佛言：「如是，世尊！如是，善逝！責諸比丘，以少諍事故。於彼眾中多有年少比丘，出家未久，不見大師，或起悔心，愁憂不樂，世尊長夜哀愍，攝受眾僧。善哉！世尊！願今當還攝諸比丘。」爾時，世尊心已垂愍梵天故，默然而許。時，大梵天知佛世尊默然已許，為佛作禮，右遶三匝，忽然不現。」 (大正2，71c22-72a1)。


� 《雜阿含經．272經》卷10：「爾時，世尊，大梵天王還去未久，卽還祇樹給孤獨園，敷尼師檀，斂身正坐，表現微相，令諸比丘敢來奉見。」 (大正2，72a1-3)。


� 【謦】〔ㄑ一ㄥˇ〕〔《廣韻》去挺切，上迥，溪。〕《黃州還回太守畢仲遠啟》：「“路轉湖陰，益聽風謠之美；神馳鈴下，如聞謦咳之音。」（《漢語大詞典》冊3，p.392。）


� 《雜阿含經．272經》卷10：「時，諸比丘來詣佛所，懷慚愧色，前禮佛足，却坐一面。」 (大正2，72a4-5)。


� 《雜阿含經．272經》卷10：「爾時，世尊告諸比丘：「出家之人，卑下活命，剃髮持鉢，家家乞食，如被禁。所以然者，為求勝義故，為度生、老、病、死、憂、悲、惱苦、究竟苦邊故。諸善男子！汝不為王賊所使、非負債人、不為恐怖、不為失命而出家，正為解脫生、老、病、死、憂、悲、惱苦。汝等不為此而出家耶？」比丘白佛：「實爾，世尊！」」 (大正2，72a5-12)。


� 期＝甚【宋】【元】【明】(大正30，784d，n.8)。


� 《雜阿含經．272經》卷10：「佛告比丘：「汝等比丘！為如是勝義而出家，云何於中猶復有一愚癡凡夫，而起貪欲，極生染著恚，瞋兇暴，懈怠下劣，失念不定，諸根迷亂？譬如士夫從闇而入闇，從冥入冥，從糞厠出復墮糞厠，以血洗血，捨離諸惡還復取惡。我說此譬，凡愚比丘亦復如是。」 (大正2，72a12-18)。


� 《雜阿含經．272經》卷10：「「比丘！有三不善覺法。何等為三？貪覺、恚覺、害覺，此三覺由想而起。云何想？想有無量種種：貪想、恚想、害想，諸不善覺從此而生。」 (大正2，72a21-24)；《瑜伽師地論》卷86 (大正30，783c17-19)。


� 《雜阿含經．272經》卷10：「比丘！貪想、恚想、害想、貪覺、恚覺、害覺，及無量種種不善，云何究竟滅盡？於四念處繫心，住無相三昧，修習多修習；惡、不善法從是而滅，無餘永盡，正以此法。」 (大正2，71c14-72a24-28)。


� 《瑜伽師地論》卷85：「復次，依出世道作意修中，有五離繫品界：一者、斷界；二者、無欲界；三者、滅界；四者、有餘依涅槃界；五者、無餘依涅槃界。謂見道所斷諸行斷故，名為斷界。修道所斷諸行斷故。名無欲界。即此唯有餘依故，名有餘依涅槃界。此依滅故，名為滅界，亦名無餘依涅槃界。」(大正30，775a4-10)。

